Eglwys Bresbyteraidd Cymru
Polisi Amgylcheddol

“Fel Eglwys rydym wedi ymrwymo i ofalu am greadigaeth Duw,
drwy fuddsoddi’n fwriadol i leihau ein hél-troed carbon, drwy
gynyddu ailgylchu, lleihau gwastraff, a gwella effeithlonrwydd ein
defnydd o adnoddau naturiol y byd.”

Arweiniad Ymarferol -
Targed 8:

Dadfuddsoddi mewn
tanwydd ffosil




Mae ein taflen polisi amgylcheddol yn cynnwys naw pwynt bwled i eglwysi lleol, pob un yn gosod

nod inni weithio tuag ato. Mae’r canllaw hwn yn annerch targed 8.

Targed 8: annog eglwysi sy’n buddsoddi ei harian ei hunain i ddadfuddsoddi mewn unrhyw

gwmniau sy’n cloddio am neu yn hybu tanwydd ffosil.

Rheolir y rhan fwyaf o fuddsoddiadau eglwysi unigol, Henaduriaethau a chronfeydd strategol
gan yr Adran Adnoddau a’r Bwrdd Eiddo. Fel enwad yr ydym wedi sicrhau bob amser fod ein
polisi buddsoddi yn un sydd wedi ei sylfeini ar egwyddorion moesol. Ers cyflwyno ein Polisi
Amgylcheddol cafwyd amryw o gyfarfodydd gyda’r Rheolwyr Buddsoddiadau a ddefnyddir gan
yr enwad er mwyn sicrhau eu bod yn deall manylion y polisi hwnnw. O ganlyniad, yn achosy rhan

fwyaf o’n heglwysi a’n Henaduriaethau, mae y rhan hwn o’r Polisi Amgylcheddol wedi ei annerch.

Am resymau sydd naill ai yn hanesyddol neu yn gyfreithiol, mae rhai eglwysi naill ai yn rheoli eu
buddsoddiadau eu hunain neu yn gwneud hynny drwy gwmni buddsoddi. Yn yr achosion hyn,
cyfrifoldeb yr eglwysi eu hunain yw sicrhau fod y rheolwyr buddsoddiadau hyn yn ymwybodol
o’r Polisi Amgylcheddol. Efallai fod aelodau unigol hefyd yn ystyried y priodoldeb o fabwysiadu’r
polisi hwn ar gyfer unrhyw fuddsoddiadau personol sydd ganddynt.

Mi fydd unrhyw chwiliad ar y we am fanteision neu anfanteision dadfuddsoddi mewn ynni ffosil
yn arwain at erthyglau di-rif yn trafod os yw dadfuddsoddi yn effeithiol o ran argraff ar bolisiau,
ymddygiad a chyllid y cwmniau sy’n cynhyrchu ynni ffosil. Ceir rhai erthyglau ‘academaidd’ iawn,
erthyglau sy’n ystyried effeithiolrwydd ymgyrchoedd dad-fuddsoddi ar greu newid. Ceir erthyglau
eraill sy’n canolbwyntio ar ystyriaeth moesegol sefydliad sydd am gael ei gweld yn rai sy’n gosod
pellter rhyngddynt @ unrhyw gwmniau ynni ffosil. Mae rhai erthyglau ysgolheigaidd yn gwbl
annealladwy, ac yn wir, tebyg na all ond rheolwyr buddsoddiadau arbenigol eu deall, sy’n gwneud
y gwaith o ddod i benderfyniad yn anodd iawn i ni.

Y cyngoriraisydd a buddsoddiadau yw, i siarad gyda eich cwmni buddsoddi, gan geisio cyngoram
ffyrdd i gydymffurfio &’r Polisi hwn, a hynny ar sail gofyn penodol eich portffolio buddsoddiadau.

Efallai mae’r ateb symlaf fydd penderfynu dadfuddsoddi mewn unrhyw gwmniau sy’n gwmniau
ynni ffosil. Bydd angen i’ch rheolwr buddsoddiadau adnabod pa gwmniau sydd yn gwmniau ynni



ffosil, ac mae hyn yn weddol rhwydd gyda’r comniau mawr (BP, Shell, Total, Eni, Chevron a Exxon/

Mobil ayyb) ond yn dipyn anoddach yn achos darparwyr llai. Ar yr un pryd fe gewch gwmniau lle
mae rhan o’i busnes yn ymwneud a cloddio neu hybu ynni ffosil, oes yna ganran sy’n dderbyniol
neu a oes angen i hyn fod yn ddim ymwneud o gwbl n dderbyniol neu a oes angen i hyn fod yn

ddim ymwneud o gwbl a ynni ffosil?

Mae llawer o bobl yn cytuno a’r egwyddor o beidio cefnogi cwmniau sy’n hybu ynni ffosil. Am
yr un rheswm efallai eu bod am gefnogi’r cwumniau hynny sy’n datblygu a hybu ynni gwyrdd a
thechnoleg carbon isel. Yn anffodus, gall y rhain fod yr un cwmniau. Ymhlith y cwmniau sy’n
datblygu ynni gwynt ar y mér, casglu ynni o’r haul ar raddfa helaeth, sustemau gwefru cerbydau
trydan, cynhyrchu hydrogen, casglu a storio carbon ayyb, mae’r cwmniau sydd ar yr un pryd yn
hybu ynni ffosil. Yn wir, mae y cwmniau sy’n gynhyrchwyr ynni ffosil, ac yn eu hybu yn gwybod yn
dda am yr angen iddynt ddod yn arweinwyr yn y gwaith o drawsnewid i ffurfiau eraill o ynni, ond
sut y medrwn wybod os ydynt yn buddsoddi yn ddigonol mewn trawsnewid, neu ai ond siarad

gwag yw eu geiriau?

Oherwydd hyn, mae gan gwmniau sy’n rheoli buddsoddiadau fynediad at wybodaeth gan
sefydliadau sy’n monitro a gwerthuso perfformiad cwmniau o ran lleihau eu defnydd o garbon,
a hynny o bob sector nid dim ond sector olew, glo a nwy. Ymhlith y sefydliadau hyn mae ein Polisi
yn nodi’r Transition Pathway Initiative (TPI). Ffurfiwyd y TPI fel gweithgarwch ary cyd rhwng Cyrff
Buddsoddi Cenedlaethol Eglwys Loegr a Chronfa Bensiwn yr Asiantaeth Amgylchedd yn 2017.
Bwrdd Pensiwn Eglwys Lloegr sy’n cadeirio’r TPI. Seilir data y TPI ar raglen ymchwil sy’n asesu
cwmniau mwyaf y byd o sectorau gyda allyriadau uchel, ar eu gwaith yn trawsnewid i economi
carbon isel. Un o nodau allweddol y TPl yw i ‘osod tryloywder a gwerthusiad annibynnol yn
ganolog i’r cyngor sy’n arwain buddsoddwyr i ddod i benderfyniadau’.

Wrth siarad gyda eich cwmni buddsoddi, medrwch eu holi am eu defnydd o ddata y Transition
Pathway Initiative’ neu am unrhyw arf arall y maent yn ei ddefnyddio i fesur perfformiad y
cwmniau yr ydych yn buddsoddi ynddynt o ran lleihau’r defnydd o garbon, fel y medrwch wneud
penderfyniad ar sail gwybodaeth.



Cyflwyniad i’r Polisi Amgylcheddol
a
Newid Hinsawdd: Y sylfeini

Gobeithio bod yr holl Eglwysi o fewn i Eglwys Bresbyteraidd Cymru yn ymwybodol o’n Polisi
Amgylcheddol, (https://www.ebcpcw.cymru/cy/polisi-amgylcheddol/) ond mae bod yn
berchen ar bolisi yn golygu dim os nad ydyn ni’n ei weithredu’n ymarferol.

Does dim dwywaith fod y rhan fwyaf o’n cynulleidfaoedd yn cefnogi’r cysyniad o bolisi
amgylcheddol, ond os na wnawn ninnau ymdrech ymwybodol, gall y polisi hwnnw droi’n
ddim byd mwy na rhestr o ddyheuadau yn hytrach na chynllun gweithredu.

Felly, ble wnawn ni ddechrau? Mae swmp anferth o adnoddau ar gael i ddelio & materion
amgylcheddol, sawl un hyd yn oed yn wedi’u hanelu benodol at eglwysi. Does dim ond rhaid
ichi edrych ar ddogfen ein polisi amgylcheddol ac fe welwch restr hir o adnoddau. Mae
hynny, wrth reswm, yn gymorth mawr, ond gall hynny hefyd gyfrannu aty broblem - gormod
o wybodaeth, fel camu trwy driog, heb wybod pa ffordd i droi am gyngor. Mae’r dogfennau
hyn yn anelu at ddod a llawer o’r cyngor hwn ynghyd yn un adnodd, wedi’i deilwra’n benodol
at fod yn arweiniad ymarferol i’n polisi amgylcheddol ni.

Rhennir taflen Polisi Amgylcheddol EBC yn dair adran, gan ddarparu targedau amgylcheddol
ar gyfer:

+ Eglwysi lleol

« Henaduriaethau a Chymdeithasfaoedd

+ Y Gymanfa Gyffredinol

Oddi fewn i’r daflen Bolisi ceir 9 datganiad targed i eglwysi lleol, a dyma’r rhai y bydd yr
Arweiniad Ymarferol hwn yn canolbwyntio arnyn nhw. Dydy’r 9 targed ddim yn hierarchaeth,
dydyn nhw ddim mewn unrhyw drefn benodol; amy rheswm hyn, mae’r Arweiniad Ymarferol
i’n Polisi Amgylcheddol yn cael ei gynhyrchu fel cyfres o daflenni unigol, a dyma Targed 8. Y
gobaith ydy y byddai hyn yn ei gwneud hi’n haws ichi gael hyd i’r arweiniad a geisiwch.




